
Kganya le Tinyeko ke  ditsala tse di kgolo. Ba 
a lekana. 

Ba ketekile mmogo  letsatsi la bone la 
matsalo kwa sekolong. Ga ba itse se batsadi 
ba ba reketseng sona. 

Ka letsatsi le le latelang ditsala di ne di 
tshameka.

“Batsadi ba gago ba go reketse eng ka 
letsatsi la gago la matsalo?” Tinyeko a botsa 
Kganya. 

“Ba rekile baesekele. Ke seo ke neng ke se 
batla. Wena ba go reketse eng?”ga botsa 
Kganya. 



5

“Ba rekile sebelane. Sebelane ke sekhete sa 
go bina setso,” ga araba Tinyeko. 

“Sebelane! Sebelane ke sa batho ba bagolo, 
eseng bana!” ga bua  Kganya 

“Bana le bone ba a bina. Mme a re re ithute 
setso. Re itse le go bina setso,”ga bua 
Tinyeko. 

Ka letsatsi  la ngwao boswa, bana ba goroga 
kwa holong ya motse. Ba ne ba kgabile  ka 
diaparo tsa setso. 

Kganya o ne a sa apara diaparo tsa setso.  
O ne a hutsafetse ka a sena diaparo sa 
setso. 

Kganya a bona Tinyiko.

“Sebelane sa gago se sentle. Ka 
bomadimabe nna ga ke na diaparo tsa 
setso.” ga rialo Kganya. 

“Ke batla go ya gae.” ga bua Kganya. 

“Ema, ke kopa gore o seke wa tsamaya. Tla 
o bone ka moo ke binang setso ka teng,” ga 
bua Tinyiko. 

Kganya a lebelela Tinyeko a tsikinya 
sebelane.

Tinyeko o ne a bina  ka bokgoni le 
bokgabane. 

Tinyeko o ile a amogela sekgele sa go apara 
sentle. A amogela dibaga tsa  fa molaleng 
tsa mokgabo. Kganya o ne a le motlotlo ka 
tsala ya gagwe. Kganya le Tinyeko ba ya 
gae ba itumetse.  

Ke itse se ke se batlang ka letsatsi la ka la 
matsalo. Ga bua Kganya.

Sebelane! “ ga rialo Tinyeko. Re tla bina 
mmogo. 


